
1. XUSTIFICACIÓN BASEADA NO CONTEXTO 
 

O Plan de Acción Titorial (PAT) é a planificación específica das actividades que son 

propias do profesorado na súa relación co alumnado que forman parte da súa titoría. Para 

entender as liñas fundamentais do PAT é necesario partir da consideración dunha serie de 

variables que resultan básicas na súa configuración. 

 

• Etapas educativas que se imparten no centro e ás que vai dirixido o PAT. 

A oferta educativa deste CPI inclúe Educación Infantil, Educación Primaria, Educación 

Secundaria, e Aula de Educación Especial(Táboa 1). 

ALUMNADO CURSO 23-24 (Actualizado 31/10/23) 

 

  

N

Educación 

Infantil 

4ºA 22  22       

5ºA 14         

5ºB 13  27       

6ºA 17         

6ºB 17  34  83     

           

Educación 

Primaria 

1ºA 23         

1ºB 23  46       

2ºA 24 3        

2ºB 23  47 93      

3ºA 20         

3ºB 21  41       

4ºA 21 1        

4ºB 23 1 44 85      

5ºA 18         

5ºB 18         

5ºC 18  54       

6ºA 17         

6ºB 18         

6ºC 17  52 106 284  367   

           

Educación 

Secundaria 

Obrigatoria 

1ºA 12 7        

1ºB 19 2        

1ºC 18 1 49       

2ºA 23 1        

2ºB 22 3 45       

3ºA 
29 

(7 de PDC) 
3        

3ºB 28  57       

4ºA 26 1 26  177  177  544 

 TOTAL 544 23        

 

 

• Características diferenciais do alumnado. 

O alumnado deste Centro ten as seguintes características diferenciais: 

- Existe un elevado número de alumnos/as con NEES e NEAES. 

- Escolarízase alumnado procedente do centro de acollida María Inmaculada de 

Bañobre, onde residen alumnos e alumnas con situacións persoais e familiares que 

condicionan totalmente o seu rendemento académico, as súas relacións persoais e a 

súa integración social . A incorporación deste alumnado é continua, o que provoca 

unha situación inestable no que se refire ás necesidades de actuación. 

- O número de alumnos e alumnas procedentes do estranxeiro e doutras etnias (xitana, 

por exemplo) cada ano maior, fai preciso adoptar medidas relacionadas coa inmersión 

lingüística, coa integración social e coa adaptación escolar debida aos desfases 

curriculares.  

- Cada ano nótase un incremento progresivo de incorporacións de alumnado ao Centro 

có curso comezado, debido fundamentalmente a razóns de desprazamentos familiares. 

Isto obriga a constantes reestruturacións na formación de grupos e nas medidas de 

atención a diversidade. 

Tendo en conta as consideracións anteriores e o concepto propio de orientación, este plan 

estará apoiado en catro principios básicos: 

- Unha concepción educativa e curricular da Orientación, que leva a propoñela como 

parte do currículo ordinario do alumnado. 

- Un modelo de funcionamento por programas, o que fai que se centre a atención da 

acción titorial no establecemento de programas educativos, dirixidos a toda a poboación da etapa, 

de carácter preferentemente preventivo e elaborados tendo en conta as necesidades educativas 

dos diferentes grupos escolares. 

- Dadas as características da ESO, e seguindo o Plan de orientación académico e 

profesional para ela deseñado, débese subliñar que os contidos relativos á orientación profesional 

dos alumnos tomarán maior importancia segundo avance a etapa, adquirindo a súa maior forza en  

terceiro e  cuarto curso da ESO. 

- O traballo específico e planificado na educación e benestar emocional dada a 

diversidade do noso alumnado e as necesidades que  isto supón.  

 

 

2. HORARIO E DISTRIBUCIÓN DAS TITORÍAS 

 

Os titores da ESO dedicarán unha hora semanal á titoría do seu grupo, establecida de 

xeito obrigatorio no horario dos/as alumnos/as, unha hora para a recepción dos/as pais/nais, e un 

tempo específico para a atención individual dos/as alumnos/as que o precisen.  

Na Educación Infantil e na Educación Primaria a titoría queda reabsorbida na propia 

función docente, prestándose especial atención á integración do alumnado no Centro e na aula, 

ao seu óptimo desenvolvemento persoal e á pronta detección das dificultades. O profesorado 

destas etapas terá establecido o momento de atención aos pais ou representantes legais do 

alumnado os martes. 

O Departamento de Orientación establecerá reunións puntuais segundo necesidades e 

demanda para a coordinación cos titores de Infantil, Primaria e Secundaria. 

 

3. OBXECTIVOS DO PLAN 

 

Sinálanse os obxectivos para conseguir de xeito xeral, que serán despois concretados polo 

titor ou titora en función do nivel do grupo, as necesidades do alumnado e da súa propia 

experiencia. 

1. En relación co alumnado: 

a. Optimizar os procesos de ensinanza-aprendizaxe. 

b. Detectar as dificultades e necesidades educativas dos alumnos e das 

alumnas. 

c. Articular respostas educativas a esas dificultades e necesidades 

detectadas. 

d. Facilitar a aprendizaxe autónoma. 

e. Promover o seguimento e a integración do alumnado que se incorpora 

tardiamente ao Centro ou procedentes do centro de acollida de 

Bañobre. 

f. Fomentar a implicación do alumnado nos mecanismos democráticos do 

centro: Consello escolar e Xunta de delegados. 

g. Apoiar a súa madurez persoal e vocacional. 

h. Traballar no seu benestar emocional e detectar posibles problemáticas 

neste ámbito. 

 

2. En relación co profesorado: 

a. Coordinar a acción dos profesores da súa titoría. 

b. Colaborar co Departamento de Orientación na detección das 

dificultades de aprendizaxe e do alumnado con Necesidades Educativas 

Específicas. 

c. Asesorar e coordinar os procesos da avaliación, tanto do alumnado 

como do propio Plan de Acción Titorial. 

d. Participar na posta en práctica do Plan de Acción Titorial e favorecer 

tanto as titorías de grupo como a atención individual do alumnado. 

e. Participar coas xefaturas de estudos na coordinación de todo o 

relacionado coas titorías das diferentes etapas educativas. 

f. Dotar ó profesorado de estratexias para traballar na resolución de 

conflitos e convivencia pacífica. 

 

3. En relación cos pais, nais e titores legais: 

a. Orientar ás familias na súa tarefa educativa. 

b. Intercambiar información cos pais e titores sobre a evolución académica 

do alumnado. 

c. Asesorar nos conflitos que poidan xurdir. 

d. Aumentar a conexión coas familias e establecer canles fluídas co 

Centro a través dos titores, do Departamento de Orientación e do 

Equipo Directivo. 

 

En Educación Infantil e Educación Primaria, polas características destas etapas, insistirase 

nos obxectivos encamiñados a: 

• Fomentar a comunicación e os contactos coas familias. 

• Detectar de xeito precoz as posibles dificultades na aprendizaxe. 

• Potenciar o desenvolvemento persoal e social do alumnado. 

• Facilitar a coordinación entre o profesorado. 

• Crear o ambiente necesario para o proceso ensino-aprendizaxe. 

• Entrevistarse con todas as familias do alumnado da súa aula. 

• Colaborar coas familias na achega de medios e materiais para arranxar problemas 

e dificultades de aprendizaxe ou de integración na aula. 

• Traballar co grupo-clase para integrar alumnado con dificultades. 

• Incidir nas normas básicas de convivencia: Respecto polos/as compañeiros/as, 

acatamento das normas e respecto polo Centro. 

• Traballar na mellora da convivencia nas aulas e na resolución asertiva de conflitos. 

• Facilitar o benestar emocional do noso alumnado. 

 

4. ESTRATEXIAS DE INTERVENCIÓN 

 

O titor actuará como guía e mediador no proceso de aprendizaxe e desenvolvemento do 

alumnado, e este, a través da súa propia actividade, será o protagonista da acción titorial e 

orientadora. Considerarase a orientación como proactiva e de carácter grupal, aínda que non se 

excluirán as intervencións puntuais nos casos necesarios. 

Outro aspecto a ter en conta é a necesidade de colaboración e traballo en equipo por parte 

do profesorado e a coordinación entre os distintos equipo e etapas educativas. Para acadalo 

lévanse a cabo diferentes reunións de coordinación entre o profesorado dos diferentes equipos e, 

en especial, dos cursos de cambio de etapa, é dicir, entre o profesorado de 6º de Educación 

Infantil e 1º de Educación Primaria, e entre os de 6º de Educación Primaria e 1º ESO. Todo elo 

coordinado polas xefaturas de estudo e o departamento de orientación. Estas intervencións están 

dirixidas ao profesorado, alumnado e as súas familias.  

Entre as intervencións previstas están: 

➢ Coordinación entre o profesorado das diferentes etapas, no caso do paso á 

Secundaria, das materias instrumentais básicas de 1º ESO e os titores de 6º. 

➢ Información a través de reunións e dípticos, por parte de orientación e xefaturas de 

estudos, tanto ás familias, como no caso do paso a ESO, ao alumnado.  

➢ Traspaso de información do alumnado con necesidades específicas de apoio 

educativo. 

➢ Organización das medidas de atención á diversidade cara o curso vindeiro. 

➢ Xornadas de acollida.  

➢ Información con dípticos e carteis sobre os programas dirixidos á mellora da 

convivencia e benestar emocional que desenvólvense no Centro 

 

5. PLAN XERAL E DEFINICIÓN DAS ACCIÓNS PRIORITARIAS. BLOQUES DE 

CONTIDO. 

 

a) Acollida, presentación e integración do alumnado. 

b) Normas de funcionamento do Centro e do grupo. 

c) Orientación académico-profesional. 

d) Orientación nos procesos de ensino-aprendizaxe. 

e) Orientación para a prevención e o desenvolvemento: educación emocional, habilidades 

sociais... 

f) Atención á diversidade. 

 

a) Acollida, presentación e integración do alumnado 

Actividades encamiñadas á recepción dos alumnos e ó seu coñecemento: 

• Entrevista coa familia cando un alumno se incorpora ao centro. 

• Presentación da Dirección, dos titores, do Departamento de Orientación. 

• Aclaracións sobre horarios, horas de titoría... 

• Coñecemento do Centro. 

• Recollida de información inicial. 

• Revisión dos expedientes dos alumnos de risco. 

• En Infantil e Primaria visitas guiadas ó Centro para pais e nais. 

Recursos e metodoloxía: cuestionarios iniciais, fichas para traballar na titoría, debates...  

 

b) Normas, obxectivos e funcionamento do centro e do grupo 

Actividades encamiñadas a que os/as alumnos/as coñezan o funcionamento do Centro, 

fomentando a súa participación activa: 

• Debate sobre os dereitos e os deberes dos alumnos. 

• As normas de convivencia nos centros de ensino. 

• Funcionamento do centro, quen é quen (o director, o xefe de estudos, o titor, os 

profesores, o Consello Escolar, a Xunta de delegados...). 

• A elección do delegado (nos niveis educativos que corresponda): preparación 

previa, candidaturas, a votación. 

• Elección de membros do Consello escolar e da Xunta de Delegados (nos niveis 

educativos que corresponda). 

• Realización de actividades encamiñadas á boa convivencia dentro da aula, 

especialmente dirixidas a facer partícipe o alumnado con dificultades de 

integración. 

• Recollida de datos do alumnado a través dos informes e das reunións cos titores de 

cursos anteriores. 

• Avaliación inicial de contidos e competencias nos diferentes cursos en Primaria e 

nas diferentes materias e cursos en Secundaria. 

Recursos e metodoloxía: Fichas e materiais do Departamento de Orientación, 

Regulamento Orgánico dos Centros Integrados, Asembleas grupais, dinámicas de grupos... Os 

materiais serán elixidos e traballados a criterio dos propios titores. Neste Centro cada curso de 

secundaria, e dos niveis 5º e 6º de Educación Primaria, elixirá ao seu propio delegado que 

formarán parte da Xunta de Delegados. 

 En secundaria ponse a disposición dos titores o aceso a plataforma dixital de TEA para o 

traballo nas titorías. Nela os titores poderán escoller unha serie de materiais elaborados sobre 

diferentes temas a traballar nas titorías. 

 

c) A orientación académico-profesional. 

As actividades deste bloque formarán parte do Plan de Orientación académico-profesional 

do Centro, que se realizarán fundamentalmente cos alumnos de cuarto da ESO (aínda que 

comezarán a traballarse os contidos vocacionais desde o  primeiro ciclo). 

Pretenderase chegar a conseguir a integración dos contidos profesionais nos currículos 

das diferentes áreas. O profesorado poderán introducir información sobre profesións e traballos 

relacionados coas súas materias. 

Aspectos a traballar desde a titoría serán: 

• Autocoñecemento do alumnado: aptitudes, intereses, personalidade, estilos na 

aprendizaxe... 

• Información académico-profesional: estrutura do Sistema Educativo, etapas, 

optatividade, itinerarios, saídas académicas... 

• Os ciclos formativos, os bacharelatos, a Formación Profesional Básica. 

• Atención individualizada ao alumnado con problemas na súa toma de decisións. 

• Traballo na toma de decisións. 

Recursos e metodoloxía: cuestionarios, guías, folletos, vídeos, traballos grupais, dinámicas 

de grupos, visitas a empresas da localidade e materiais específicos elaborados polo 

Departamento de Orientación. 

Polo seu carácter transversal e continuo, non será un aspecto a traballar dun xeito puntual; 

será un proceso que comece fundamentalmente na ESO (aínda así, xa en Educación Infantil e 

Educación Primaria traballarase a toma de decisións e o coñecemento do mundo do traballo). 

Ademais do que se traballe desde as titorías, a orientación académico-profesional será 

asumida polo Departamento de orientación no 2º e 3º trimestre en 4º curso da ESO. 

Ao finalizar 2º ESO e 4º da ESO o titor e o D.O. emitirán un consello orientador sobre o 

itinerario académico que consideren mais axeitado para cada alumno aínda que este non teña 

carácter vinculante. 

 

d) Orientación nos procesos de ensino-aprendizaxe. 

O obxectivo é que o alumnado aprenda por si mesmo. Para isto haberá que fomentar a 

aprendizaxe de técnicas e estratexias de aprendizaxe autónomo. 

Propóñense, en xeral, os seguintes contidos:  

• Técnicas de traballo intelectual: horarios, planificación do estudo, subliñados, 

resumos, esquemas... 

• Hábitos de traballo e estudo: motivación, actitude positiva, coidado físico, 

alimentación, descanso... 

• Programas específicos segundo as necesidades do grupo ou do alumno concreto: 

comprensión lectora, traballo nas técnicas instrumentais... 

Recursos e metodoloxía:  

Sesións nas titorías de 1º da ESO para preparar presentacións e charlas que darán aos 

alumnos de 6º de primaria para o seu paso á ESO (última quincena do curso). 

Cuestionarios sobre as técnicas de estudo, observación por parte do titor, fichas e cadros 

específicos, materiais sobre técnicas de estudo, comunicación e apoio á comunidade familiar. 

Os titores seleccionarán o material que prefiran entre o que lles proporcione o 

Departamento de Orientación. 

No D.O. ademais destes materiais habituais cóntase este ano con diferentes programas 

editados para traballar as técnicas de aprender a aprender de xeito sistemático a disposición dos 

titores que opten por esta implementación . 

 

e) Orientación para a prevención e o desenvolvemento. 

Traballo nos temas transversais: 

• Educación emocional e resilencia. 

• Habilidades sociais: escoitar, conversar, expresar os seus sentimentos. 

• A educación emocional que será traballada como eixe transversal a través de 

distintas metodoloxías e programas tanto en infantil como en primaria e secundaria. 

O titor avaliará as necesidades específicas e negociará co grupo as súas preferencias. 

Recursos e metodoloxía: 

 Dinámicas de grupo, fichas e actividades concretas, selección de textos, artigos de prensa 

e materiais editados para as titorías. 

Intervención directa no ámbito afectivo emocional con alumnos derivados polos seus titores 

ou a propia familia 

Reunión con titores da ESO para abordar problemáticas relacionais entre diferentes 

alumnos. 

 Nalgúns casos o Departamento de Orientación traballa conxuntamente coa Educadora 

Familiar do Concello de Miño que realiza un traballo terapéutico con eles (Son derivados e desde 

alí se pautan unhas intervencións periódicas. Realizamos seguimento conxunto da evolución) 

Este curso se desenvolverá o Programa Castro-Convivencia Baxoi-Benestar (planificado, 

deseñado e financiado de xeito conxunto entre o ANPA, o Concello e o Centro) e dentro diste o 

Programa ComunicArte  impartido por nais de alumnos do Centro con formación en mediación e 

educación emocional, que xa o ano pasado levaron a cabo de xeito experimental un proxecto de 

mediación có alumnado de 1º da ESO. Este programa desenvolverase no 1º trimestre do curso 

durante 12 sesións os luns e martes nos cursos de 3º,4º,5º e 6º de E. Primaria. Se busca dotar ós 

alumnos de estratexias relacionais asertivas e traballar na educación emocional. Os titores dos 

grupos participarán nas sesións de xeito que poidan adquirir coñecementos e técnicas para poder 

traballar e darlle continuidade ó programa có alumnado. 

 O programa CC-BB inclúe tamén na Educación Primaria o  Programa ”Ioga na escola” que 

se desenvolverá en todos os cursos da Educación Primaria en arredor de 5 sesións semanais o 

longo do curso escolar. Búscase traballar a atención, relaxación e a cohesión grupal a través da 

disciplina del ioga. 

Na Educación Secundaria o Programa inclúe a titoría entre iguais (TEI) para 1º e 3º da 

ESO. Este programa se desenvolve o longo de 3 cursos escolares, buscando que os alumnos 

maiores titoricen aos rapaces de 1º da ESO e sexan os primeiros encargados na resolución de 

conflitos ou problemáticas relacionais que poidan xurdir. Para iso se dotará de formación a titores, 

pais e alumnos.  Este ano TEI céntrase na formación do profesorado. 

       Ademais, no espazo da aula Virtual destinado ao Departamento de Orientación existe un 

bloque destinado á educación emocional no que hai colgados diferentes programas para traballar 

a ansiedade e a tensión nas diferentes etapas así como estratexias e técnicas de relaxación, ioga 

e mindfulness para traballar na aula ou exercitar os alumnos individualmente. 

Como en cursos anteriores, desenvolverase algúns obradoiros nas titorías do programa 

Quérote+ que inda están por confirmar en canto a cursos e datas. 

Atención á diversidade. 

Serán actividades a traballar en estreita relación co Departamento de Orientación e coas 

xefaturas de estudos, pola xestión da organización de recursos: 

• Detección e valoración das necesidades educativas específicas e das dificultades 

de aprendizaxe. 

• Proposta de medidas de atención: reforzo, adaptación curricular, avaliación 

psicopedagóxica, proposta para a derivación á Formación Profesional Básica. 

• Seguimento do alumnado. 

• Decisións de promoción. 

• Asesoramento individual ao alumnado. 

             Este ano no Centro se desenvolverá o programa ”Cans e Letras” que busca a través de 

cans terapeutas, con sesións individuais na biblioteca do colexio cós alumnos seleccionados, a 

mellora no proceso lector dos alumnos así como o incremento da autoestima, atención e xestión 

emocional. O programa se desenvolverá o longo do curso escolar. En principio, son 6 os alumnos 

seleccionados ata decembro, coa posibilidade de continuidade o modificación, segundo 

resultados, dos participantes.  

6. OUTROS ÁMBITOS DE INTERVENCIÓN DESDE AS TITORÍAS. 

 

Actividades de Avaliación 

O titor avaliará e analizará cos seus alumnos os procesos de aprendizaxe, os resultados 

académicos, a marcha das clases e as metodoloxías utilizadas nas diferentes materias. Tamén 

dedicará unha sesión a comentar cos alumnos os resultados da avaliación. 

Recursos: cuestionarios de avaliación, entrevistas individuais, sesións grupais. 

Actividades cos profesores: recollida e traspaso de información regular sobre a marcha dos 

alumnos, preparacións segundo modelo establecido das avaliacións, recollida dos acordos e 

decisións tomadas. 

 
Actividades cos pais, nais e titores legais. 

 Ademais das reunións individuais, para as que o titor ten asignado un horario, 

celebraranse reunións colectivas para os seguintes temas: 

• Charlas informativas nos cambios de etapa educativa (de Infantil a Primaria e de 

Primaria á ESO) 

• Información educativa sobre as características da ESO. 

• Forma de axudar aos fillos nos estudos. 

• Charlas específicas sobre temas concretos e de interese. 

• Difusión a través de dípticos e carteis  dos programas a desenvolver no Centro. 

• Reunións periódicas con representantes da ANPA e Concello para abordar 

estratexias e programas para a mellora do benestar emocional e convivencia no 

Centro. 

• Valoración do curso, propostas de mellora... 

Recursos: cartas de convocatoria, horarios dos alumnos/as, horarios das titorías, 

cuestionarios, guións das reunións... 

 

7. SEGUIMENTO E AVALIACIÓN DO PLAN. 

 

 Avaliaranse os resultados e o proceso: obxectivos conseguidos, adecuación das 

actividades propostas, resultados e posta en marcha (implicación dos titores, profesores, alumnos, 

pais e Departamento de Orientación). 

Os momentos da avaliación serán: ao comezo do curso para fixar o plan, cada trimestre 

nas Xuntas de avaliación, e ao final do curso. Avaliación, polo tanto, INICIAL, FORMATIVA E 

FINAL. Ademais, este curso, desde as reunións semanais do Departamento de Orientación, irase 

facendo un seguimento exhaustivo das titorías e da avaliación xeral do programa de 

diversificación curricular. 

Solicitarase ao final do curso aos titores un informe ou síntese reflexiva dos seus logros, 

dificultades e aspectos de mellora cara ao vindeiro curso. 

 
Asdo. Mª Jesús Gómez Abelenda 

Xefa do Departamento de Orientación 


